

КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

«Лотереяяс йылысь» федеральнӧй оланпас

 Коми Республика мутасын збыльмӧдан мераяс йылысь

«Лотереяяс йылысь» федеральнӧй оланпас Коми Республика мутасын збыльмӧдӧм могысь Коми Республикаса Правительство шуис:

Вынсьӧдны:

Региональнӧй лотереяяслысь государственнӧй реестр нуӧдан пӧрадок – 1 №-а содтӧд серти;

Региональнӧй государственнӧй лотерея нуӧдӧм йылысь решение примитӧм могысь документъяс сетан пӧрадок – 2 №-а содтӧд серти;

Региональнӧй лотерея котыртысьлы да (либӧ) операторлы региональнӧй лотерея нуӧдӧм йылысь петкӧдлан юӧр лыддьӧг – 3 №-а содтӧд серти.

Коми Республикаса Юралысьӧс

Медводдза вежысь                                                                               П. Орда

Сыктывкар

2005 вося апрель 14 лун

97 №

Вынсьӧдӧма

Коми Республикаса Правительстволӧн

2005 во апрель 14 лунся 97 №-а шуӧмӧн

(1 №-а содтӧд)

Региональнӧй лотереяяслысь

 государственнӧй реестр нуӧдан

пӧрадок

1. Региональнӧй лотереяяслӧн государственнӧй реестрӧ (водзӧ – реестр) пырӧ региональнӧй лотереяяс йылысь юӧр.

2. Гижӧдыс реестрӧ пыртсьӧ региональнӧй лотерея нуӧдӧм вылӧ разрешениекӧд ӧттшӧтш либӧ региональнӧй ышӧдан лотерея нуӧдӧм йылысь уведомление прӧверитӧм бӧрын.

3. Реестрӧ пырӧ татшӧм юӧр:

1) гижӧдлӧн пӧрядкӧвӧй номер;

2) гижӧд пыртан кадпас;

3) региональнӧй лотереялӧн государствннӧй пасъян номер;

4) региональнӧй лотерея ним;

5) социальнӧй тӧдчана объектъяс да мероприятиеяс, кодъяслы веськӧдӧма  региональнӧй лотереяысь торъя мога отчислениеяс, тайӧ отчислениеяслӧн ыджда (региональнӧй ышӧдан лотерея кындзи);

6) региональнӧй лотереялӧн призӧвӧй фонд ыджда, мый индӧма выручкаысь прӧчентын (региональнӧй ышӧдан лотерея кындзи);

7) юридическӧй кывкутысь – региональнӧй лотерея котыртысь йылысь юӧр:

ним;

государственнӧй пасъян номер;

места;

пошта адрес;

банклӧн реквизитъяс;

вот мынтысьлӧн идентификационнӧй номер;

кредитнӧй организацияын тшӧтъяс восьтӧм йылысь юӧр;

8) юридическӧй кывкутысь – региональнӧй лотереялӧн оператор йылысь юӧр:

ним;

государственнӧй пасъян номер;

места;

пошта адрес;

банклӧн реквизитъяс;

вот мынтысьлӧн идентификационнӧй номер;

кредитнӧй организацияын тшӧтъяс восьтӧм йылысь юӧр;

9) региональнӧй лотерея нуӧдан кад;

10) лотерейнӧй билетъяслӧн дон (региональнӧй ышӧдан лотерея кындзи).

4. Региональнӧй лотереялӧн государственнӧй пасъян номер артмӧ серияысь да номерысь, кодъясӧс торйӧдӧма «/» пасӧн.

Региональнӧй лотереялӧн государственнӧй пасъян номерлӧн серия лоӧ ӧткодь став сикас лотереялы да артмӧ 5 разрядысь.

Медводдза разряд индӧ пасъян региональнӧй лотереялӧн статус вылӧ да пасйыссьӧ татшӧм шыпасъясӧн:

«Г» - государственнӧй региональнӧй лотерея;

«Н» - абу государственнӧй региональнӧй лотерея.

Мӧд разряд индӧ лотерея сикас вылӧ мутассӧ тӧд вылӧ босьтӧмӧн (региональнӧй лотерея) да пасйыссьӧ «3» лыдпасӧн.

Коймӧд да нёльӧд разрядъяс пасйыссьӧны Коми Республикалӧн пӧрядкӧвӧй номерӧн Россия Федерацияса Оланподувлӧн 65 статьяын урчитӧм лыддьӧг серти.

Витӧд разряд индӧ региональнӧй лотерея сикас вылӧ сійӧс нуӧданног серти да призӧвӧй фонд лӧсьӧдӧм вылӧ видзӧдӧмӧн да пасйыссьӧ татшӧм шыпасъясӧн:

а) «С» – ышӧдан региональнӧй лотерея;

б) абу ышӧдан региональнӧй лотереяяс:

«Т» – тиражнӧй;

«Б» – бестиражнӧй;

«К» – комбинируйтӧм.

Региональнӧй лотереялӧн государственнӧй пасъян номер артмӧ гижӧдлӧн пӧрядкӧвӧй номерысь, кӧні пасйӧма региональнӧй лотереясӧ.

5. Реестр нуӧдсьӧ электроннӧя да видзсьӧ электроннӧй носительяс вылын.

6. Реестр артмӧ кык юкӧнысь.

1 юкӧнын пасйыссьӧны региональнӧй лотереяяс, кодъясӧс котыртысьяслӧн эм уполномочитысь органсянь сійӧс нуӧдӧм вылӧ разрешение.

2 юкӧнын пасйыссьӧны региональнӧй ышӧдан лотереяяс, кодъясӧс котыртысьяс ыстісны уполномочитысь органӧ региональнӧй ышӧдан лотерея нуӧдӧм йылысь уведомление да лӧсьӧдӧм ногӧн босьтісны сійӧс нуӧдӧм вылӧ право. 

7. Региональнӧй лотерея нуӧдан условиеясӧ лоӧ кӧ пыртӧма вежсьӧмъяс, кодъяс Россия Федерацияса законодательство серти оз корны босьтны сійӧс нуӧдӧм вылӧ выль разрешение, сэки реестрӧ пыртсьӧ региональнӧй лотереялӧн условиеяс вежсьӧм йылысь гижӧд сійӧ государственнӧй лотереялӧн государстеннӧй пасъян номер индӧмӧн.

8. Реестрын юӧр вежсьӧм дырйи водзынджык пыртӧм юӧрыс видзсьӧ. Реестрын юӧрыс видзсьӧ 10 во. 

9. Региональнӧй лотерея нуӧдӧм вылӧ разрешение босьтӧмкӧд ӧттшӧтш уполномочитысь орган ыстӧ котыртысьяслы реестрысь выписка форма серти, мый урчитӧма Россия Федерацияса сьӧм овмӧс министерствоӧн.

Вынсьӧдӧма

Коми Республикаса Правительстволӧн

2005 во апрель 14 лунся 97 №-а шуӧмӧн

(2 №-а содтӧд)

 Региональнӧй  государственнӧй лотерея нуӧдӧм йылысь 

решение примитӧм могысь документъяс сетан пӧрадок

1. Коми Республикаса олӧмӧ пӧртысь власьт орган, коді кӧсйӧ нуӧдны региональнӧй государственнӧй лотерея, сетӧ Коми Республикаса лицензия службаӧ, коді лоӧ уполномочитысь органӧн региональнӧй государственнӧй лотереяяс (водзӧ – лотереяяс) нуӧдӧм вылӧ разрешениеяс сетӧм кузя да коді видзӧдӧ лотереяяс нуӧдӧм бӧрся, сы лыдын лотереяяс нуӧдӧмысь выручкаӧн торъя мог серти вӧдитчӧм бӧрся (водзӧ – Служба) видлалӧм да сӧгласуйтӧм вылӧ татшӧм документъяс:

а) лотерея нуӧдӧм йылысь шыӧдчӧм, кытчӧ пырӧ лотерея нуӧдан кад да сикас йылысь юӧр;

б) гӧгӧрвоӧдана гижӧд, кытчӧ пырӧ лотерея нуӧдӧмлысь коланлунсӧ подулалӧм, социальнӧй тӧдчанлуна региональнӧй уджтасъяс либӧ объектъяс (мероприятиеяс) индӧмӧн, кодъясӧс финансируйтӧм вылӧ артыштӧма сетны лотерея нуӧдӧмысь торъя мога отчислениеяс (быд региональнӧй уджтас либӧ объект (мероприятие) кузя торйӧн);

в) вӧзйӧмъяс, кодъяс арталӧны тыр-бура видзны лотерея нуӧдӧм вылӧ кыскӧм сьӧмсӧ; 

г) лотереялӧн условие балаяс да сійӧс технико-экономическӧя подулалӧм, а сідзжӧ лотерейнӧй рыноклӧн ыджда да лотерея котыртӧмкӧд да нуӧдӧмкӧд йитчӧм рӧскод финансируйтан источникъяс йылысь лыдпасъяс;

д) лотерея нуӧдӧм йылысь Коми Республикаса Правительстволӧн решение бала (водзӧ – решение бала).

2. Решение бала тайӧ Пӧрадоклӧн 1 пунктын индӧм документъяс содтӧмӧн лӧсьӧдӧм ногӧн сетсьӧ Службаӧн Коми Республикаса Правительстволы видлалӧм вылӧ.

Вынсьӧдӧма

Коми Республикаса Правительстволӧн

2005 во апрель 14 лунся 97 №-а шуӧмӧн

(3 №-а содтӧд)

Региональнӧй лотерея котыртысьлы да (либӧ) операторлы 

региональнӧй лотерея нуӧдӧм йылысь петкӧдлан юӧр 

лыддьӧг

Медым  видзӧдны региональнӧй лотереяяс нуӧдӧм бӧрся «Лотереяяс йылысь» Россия Федерацияса Оланпаслӧн 21 статья серти, региональнӧй лотерея котыртысь да (либӧ) сылӧн оператор сетӧ Коми Республикаса лицензия службаӧ татшӧм документъяс:

1) региональнӧй лотерея котыртысьӧн да (либӧ) сылӧн операторӧн кырымалӧм сёрнитчӧм (артмӧдчӧм) лыддьӧг сійӧс нуӧдӧм могысь тайӧ сёрнитчӧмъяслысь (артмӧдчӧмъяслысь) нотариальнӧя эскӧдан копияяс содтӧмӧн;

2) вӧчӧм да вузалӧм лотерейнӧй билетъяс (мукӧд юӧр носительяс) лыд тырвыйӧ да быд выпуск кузя налысь дон да вузалан мутас индӧмӧн;

3) мынтӧм выигрышъяслӧн лыд да ыджда дзоньнас воысь да быд выпуск кузя, босьттӧм выигрышъяслӧн ыджда да лыд найӧс вузавны индӧм кад кольӧм бӧрын, а сідзжӧ искӧвӧй давносьтя найӧс босьтан кад кольӧм бӧрын;

4) бухгалтерскӧй отчётносьт копияяс бӧръя отчётнӧй кадпас вылӧ вот органлӧн пасйӧдӧн да колян финансӧвӧй воысь кывкӧртӧдъяс кузя;

5) бӧръя отчётнӧй кадпас вылӧ финансӧвӧй (бухгалтерскӧй) отчётносьтлӧн збыльлун йылысь аудиторскӧй помшуӧмлӧн нотариальнӧя эскӧдӧм копия (региональнӧй государственнӧй лотерея кындзи);

6) документъяс, кодъяс эскӧдӧны, мый сьӧмсӧ веськӧдӧма региональнӧй лотереялӧн могъяс вылӧ да видзӧма сійӧс нуӧдӧм вылӧ (региональнӧй ышӧдан лотерея кындзи);

7) кредитнӧй организацияӧн сетӧм документ, коді эскӧдӧ призовӧй фондлысь ыдждасӧ да региональнӧй лотерея нуӧдӧмысь торъя кадпас вылӧ  пӧлучитӧм ӧтувъя сьӧм мында (региональнӧй ышӧдан лотерея кындзи);

8) йӧзӧс юӧртан средствоясын тиражъяс нуӧдан кывкӧртӧдъяс, тиражъяс нуӧдан официальнӧй таблицаяс, ышӧдан региональнӧй лотереяяс нуӧдны дугӧдӧм йылысь йӧзӧдӧм йылысь юӧръяс;

9) тиражнӧй комиссия йылысь юӧр (сэтчӧ пырысьяс, комиссияса членъяслӧн овъяс, нимъяс да вичьяс, уджаланін, уджалан чин, оланін, паспортнӧй даннӧйяс);

10) быд выпуск кузя вузавтӧм да бырӧдӧм билетъяс йылысь актъяс.

Вудж. Ануфриева, 6 926 пас


